ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N -   Ն
2015 թվականի        

ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի N 954-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
«Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան՝ Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2006 թվականի մայիսի 26-ի «Հայկական կոնյակների և հայկական կոնյակի սպիրտների տեխնիկական կանոնակարգը հաստատելու մասին» N 954-Ն որոշման նախաբանում «Ստանդարտացման մասին» Հայաստանի Հանրապետության օրենքի 8-րդ հոդվածի» բառերը փոխարինել «Տեխնիկական կանոնակարգման մասին» Հայաստանի Հանրապետության օրենքի 7-րդ հոդվածի» բառերով: 
2. Հայաստանի Հանրապետության կառավարության 2006 թվականի մայիսի 26-ի N 954-Ն որոշման 1-ին կետով հաստատված Հավելվածի.
1) 7-րդ, 30-րդ կետերում և Ձև N2-ում «առևտրի և տնտեսական զարգացման» բառերը փոխարինել «գյուղատնտեսության» բառերով:

2) 32-րդ կետի «էկոնոմիկայի նախարարության շուկայի վերահսկողության պետական տեսչություն (այսուհետ` տեսչություն)» բառերը փոխարինել «գյուղատնտեսության նախարարության սննդամթերքի անվտանգության պետական ծառայություն (այսուհետ` ծառայություն)» բառերով.

3) 7-րդ կետի, Ձև N2-ի և Ձև N3-ի մեջ «Հայաստանի Հանրապետության որակի տեսչություն» բառերն իրենց հոլովաձևերով փոխարինել «սննդամթերքի անվտանգության պետական ծառայություն» բառերով` իրենց հոլովաձևերով:

4)  Ձև N3-ի «Հայաստանի Հանրապետության որակի 
տեսչության պետ` գլխավոր պետական տեսուչ» բառերը փոխարինել «Սննդամթերքի անվտանգության պետական ծառայության պետ» բառերով.

5) 7, 32, 33, 34, 35 և 36-րդ կետերում «տեսչություն» բառն իր հոլովաձևերով փոխարինել «ծառայություն» բառով` իր հոլովաձևերով:

6) 33-րդ կետի «Ստանդարտների ազգային ինստիտուտի հավատարմագրված փորձարկման լաբորատորիա» բառերից հետո ավելացնել «կամ ոլորտում հավատարմագրված այլ փորձարկման լաբորատորիա» բառերը: 
3. Հայաստանի Հանրապետության գյուղատնտեսության նախարարին` սույն որոշման պաշտոնական հրապարակման օրվանից 3 ամսվա ընթացքում օրենքով սահմանված կարգով հաստատել հայկական կոնյակների համտեսային հանձնաժողովի գործունեության կարգը:
4. Ուժը կորցրած ճանաչել ՀՀ կառավարության 2006 թվականի մայիսի 26-ի N 954-Ն որոշման 2-րդ կետը` սույն որոշման պաշտոնական հրապարակման օրվանից 3 ամիս հետո: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՀՈՎԻԿ ԱԲՐԱՀԱՄՅԱՆ     

ՀԻՄՆԱՎՈՐՈՒՄ

« ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի N 954-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը.

Սույն իրավական ակտի ընդունումը պայմանավորված է ՀՀ էկոնոմիկայի նախարարությանը օրենսդրորեն վերապահված պարենային ոլորտում պետական վերահսկողական գործառույթի բացակայությամբ: 
2. Ընթացիկ իրավիճակը և խնդիրները

Ներկայումս «Տեխնիկական կանոնակարգման մասին» ՀՀ օրենքի պահանջներով, ինչպես նաև ամրագրված էր ՀՀ կառավարության 2006 թվականի մայիսի 26-ի «Հայկական կոնյակների և հայկական կոնյակի սպիրտների տեխնիկական կանոնակարգը հաստատելու մասին» N 954-Ն որոշմամբ` ՀՀ էկոնոմիկայի նախարարության Շուկայի վերահսկողության պետական տեսչությանը վերապահված էր հայկական կոնյակի իսկության հավաստման և նույնականացման գործընթացի իրականացումը, որոնք չեն ներառված ՀՀ էկոնոմիկայի նախարարությանը օրենսդրորեն վերապահված կանոնադրական գործառույթների մեջ: 
3. Տվյալ բնագավառում իրականացվող քաղաքականությունը

ՀՀ գյուղատնտեսության նախարարության Սննդամթերքի անվտանգության պետական ծառայությանն օրենսդրորեն վերապահված է սննդամթերքի, սննդամթերքի հետ շփվող նյութերի և սննդային հավելումների, կենդանական ծագման հումքի, կերերի, լրացակերերի, կերային խառնուրդների և կերային հավելումների, բույսերի, բուսական արտադրանքի և կարգավորվող առարկաների համար նորմատիվ փաստաթղթերով սահմանված պահանջների համապատասխանության նկատմամբ վերահսկողությունը: Ներկայումս ՀՀ էկոնոմիկայի նախարարության շուկայի վերահսկողության պետական տեսչությունն իրականացնում է վերոգրյալ տեխնիկական կանոնակարգով սահմանված կոնյակի իսկության հավաստման և նույնականացման գործընթաց, որը ՀՀ օրենդրության համաձայն չի կարող դիտարկվել նրա կանոնադրական գործառույթների շարքում: 
4. Կարգավորման նպատակը և բնույթը

Հաշվի առնելով պարենային ոլորտում ՀՀ գյուղատնտեսության նախարարությանը վերապահված օրենսդրական իրավունքը, ինչպես նաև պարենային ոլորտում ՀՀ էկոնոմիկայի նախարարությանը օրենդրորեն վերապահված գործառույթների բացակայությունը, անհրաժեշտություն առաջացավ մշակելու սույն ակտը, համաձայն որի ՀՀ կառավարության 2006 թվականի մայիսի 26-ի «Հայկական կոնյակների և հայկական կոնյակի սպիրտների տեխնիկական կանոնակարգը հաստատելու մասին» N 954-Ն որոշմամբ ամրագրված հայկական կոնյակի իսկության հավաստումը և նույնականացումը վերապահվում է ՀՀ գյուղատնտեսության նախարարության Սննդամթերքի անվտանգության պետական ծառայությանը:
Նախագծով նախատեսվում է նաև ավելացնել պատրաստի հայկական կոնյակի քանակից կատարվող նմուշառման գործընթացի փորձարկում իրականացնող մասնակից լաբորատորիա, այսինքն բացի Ստանդարտների ազգային ինստիտուտի հավատարմագրված փորձարկման լաբորատորիայի նմուշառման համար իրականացվող փորձարկմանը կարող է մասնակցել նաև «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպություն փորձարկման լաբորատորիան: 
5. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարության աշխատակազմի Ստանդարտացման, չափագիտության և տեխնիկական կանոնակարգման վարչություն

6. Այլ տեղեկություններ (եթե այդպիսիք առկա են)
Չկան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ
« ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի N 954-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա

2. Միջազգային պայմանագրերով ստանձնած պարտավորությունների հետ համապատասխանությունը

Առկա է:

3. Այլ տեղեկություններ (եթե այդպիսիք առկա են)
4. Չկա: 

ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի N 954-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«ՀՀ կառավարության 2006 թվականի մայիսի 26-ի N 954-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների ավելացում կամ նվազեցում չի նախատեսվում:

